КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

«Дінму либӧ муниципалитеткостса, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадок вынсьӧдӧм йылысь» Коми Республикаса Веськӧдлан котырлӧн 2012 во косму тӧлысь 10 лунся 134 №-а шуӧмӧ вежсьӧмъяс пыртӧм йылысь 

Коми Республикаса Веськӧдлан котыр шуис:
1. Пыртны «Дінму либӧ муниципалитеткостса, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадок вынсьӧдӧм йылысь» Коми Республикаса Веськӧдлан котырлӧн 2012 во косму тӧлысь 10 лунся 134   №-а шуӧмӧ вежсьӧмъяс содтӧдын индӧм серти.  

2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын. 
Коми Республикалӧн 

Веськӧдлан котырса Веськӧдлысь 




      В. Тукмаков

Сыктывкар 

2014 вося вӧльгым тӧлысь 14 лун

454 №

Коми Республикаса Веськӧдлан котырлӧн 

2014 во вӧльгым тӧлысь 14 лунся  454 №-а шуӧм дорӧ 

СОДТӦД 

«Дінму либӧ муниципалитеткостса, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадок вынсьӧдӧм йылысь» Коми Республикаса Веськӧдлан котырлӧн 2012 во косму тӧлысь 10 лунся 134 №-а шуӧмӧ пыртӧмӧн
ВЕЖСЬӦМЪЯС
«Дінму либӧ муниципалитеткостса, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадок вынсьӧдӧм йылысь» Коми Республикаса Веськӧдлан котырлӧн 2012 во косму тӧлысь 10 лунся 134   №-а шуӧмын:
1. 2 пункт гижны тадзи:
«2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧсь вежысьлы, коді уджмогъяс юклӧм серти ладмӧдӧ Коми Республикаса туй овмӧс юкӧнын Коми Республикаса олӧмӧ пӧртысь власьт органъяслысь уджсӧ.».     
2. Дінму либӧ муниципалитеткостса, меставывса тӧдчанлуна автомашина туйяс вывті транспортлысь ветлӧмсӧ мыйкӧ дыра дзескӧдӧм либӧ дугӧдӧм олӧмӧ пӧртан пӧрадокын, мый вынсьӧдӧма шуӧмӧн (содтӧд):
1) 19 пункт гижны тадзи:
«19. Сэк, кор автомашина туй, сылӧн участокъяс конструктивнӧй элементъяслӧн кутны верманлуныс чинӧ, тувсов да арся кадӧ ветлӧмсӧ мыйкӧ дыра дзескӧдӧмыс оз паськав: 

войтыркостса грузъяс нуӧм-вайӧм вылӧ;
автобусъясӧн ветлысь-мунысьӧс нуӧм-вайӧм вылӧ, сы лыдын войтыркостса;

сёян-юан, пемӧсъясӧс, лекарство препаратъяс, ломтас (бензин, дизельнӧй ломтас, судовӧй ломтас, реактивнӧй двигательяслы ломтас, коммунальнӧй котельнӧяс вылӧ ломтан мазут да мусир, биару ломтас), кӧйдыс фонд, мувердас, пошта да пошта грузъяс нуӧм-вайӧм вылӧ;
неминуча да мукӧд виччысьтӧмтор вӧсна артмӧм лоӧмторъяс бырӧдӧм вылӧ колана грузъяс нуӧм-вайӧм вылӧ;

тувсов да арся кадӧ оланін да коммунальнӧй овмӧсса объектъяс капитальнӧя да вочасӧн дзоньталӧм серти уджъяс нуӧдӧм вылӧ колана грузъяс нуӧм-вайӧм вылӧ;

туй стрӧитан да туй вӧдитан техника да материалъяс транспортируйтӧм вылӧ, кутшӧмъясӧн вӧдитчӧны авария бӧрын дзоньталан уджъяс, автомашина туйяс капитальнӧя дзоньталӧм, дзоньталӧм да видзӧм серти уджъяс нуӧдігӧн;

чорыд бытӧвӧй шыбласъяс транспортируйтӧм вылӧ;

вӧрса пӧжаръяс кусӧдӧм да минерализуйтӧм визьяс вӧчӧм вылӧ индӧм сьӧкыд техника транспортируйтӧм вылӧ;

олӧмӧ пӧртысь федеральнӧй власьт органъяслӧн транспорт средствояс вылӧ, кутшӧмъясын федеральнӧй оланпасӧн урчитӧма военнӧй служба.»;

2) 21 пунктын:

а) нёльӧд абзацын «автомашина туйяс капитальнӧя дзоньталӧм, дзоньталӧм да видзӧм серти уджъяс нуӧдігӧн.» кывъяс вежны «автомашина туйяс капитальнӧя дзоньталӧм, дзоньталӧм да видзӧм серти уджъяс нуӧдігӧн;» кывъясӧн;

б) содтыны татшӧм сюрӧса витӧд абзац:

«вӧрса пӧжаръяс кусӧдӧм да минерализуйтӧм визьяс вӧчӧм вылӧ индӧм сьӧкыд техника транспортруйтӧм вылӧ.».

Матвеева Л. - 3 400 пас. 

